HALMASHAURI YA WILAYA YA KYELA

KUMBUKUMBU ZA MKUTANO WA KAWAIDA WA  BARAZA LA MADIWANI ULIO FANYIKA  KWENYE UKUMBI WA MIKUTANO WA COMMUNITY CENTRE TAREHE  31.07.2014.
KUMB. NA. KDC/BM/41/14:  WAJUMBE WALIOHUDHURIA: 
1. Mh.G.M. Kipija

-
Mwenyekiti H/W
         -
Mwenyekiti

2. Ndg. C.R. Kasongo
 -  
Mkurugenzi Mtendaji (W)
-
Katibu

3. Mh. I.M. Solomoni
-  
D/K/ Matema


-
 Mjumbe
4. Mh. N.E. Mwakalukwa
-  
D/K/ Talatala


-               ‘’
5. Mh. J.B. Mwafrika         -  
 D/K/ Ndobo


-
       “

6. Mh. N.J. Kasunga
-  
D/V/ Maalum


-
       “

7. Mh.  T.A. Mwakatika
-  
D/V/ Maalum


-               “

8. Mh. A.N. Mwakisaje
-  
D/K/ Ikimba


 -
       “

9. Mh. Z.S. Mwakagenda
-  
D/K/ Ikama


 -
       “
10.  Mh. V.W. Kanyanyila
-  
D/K/ Lusungo

-
      “

11. Mh. A.M. Minga

-  
D/K/ Itope


 -              “

12.  Mh. T.J. Mbalaswa
-  
D/V Maalum


-
       “

13.  Mh. W.M. Majuni
-  
D/K/ Kajunjumele

-
       “

14.  Mh. Dr. H.A. Mwakifuna-
D/K/ Ipinda


-
       “

15.  Mh. S.L. Mwangalaba
-  
D/K/  Ipande


-
       “

16.  Mh. S.P. Ipopo

-  
D/V/ Maalum


 -
       “

17.  Mh. G.E. Mwakabumbe
-  
D/K/ Ikolo


 -              “

18.  Mh. A.J. Mwasipu  
-  
D/K/ Muungano

-               “

19.  Mh.A.A. Kasyupa
-  
D/K/ Makwale

-
       “

20.  Mh. F.S. Msusi

-  
D/K/ Katumbasongwe
-                “

21.  Mh. K.S. Kamomonga
 -  
D/K/ Ngonga


 -
       “

22.  Mh. F.N. Mwampiki
-  
D/V/ Maalum


-
       “

23.  Mh.  K.K. Mwakalukwa
-  
D/V/ Maalum


-
       “

24. Mh. P.L.Mwambafula
-
D/K/Bujonde


-
       “

25.  Mh.  H.K. Mwaisumo
- 
D/K/ Mwaya


-
       “

26.  Mh.  Z.A. Omary
-  
D/V/ Maalum


-
       “

27. Mh.  E.A. Msyani          - 
D/K/Busale

          -               “

28.  Mh.  K.  Luvanda
-  
D/K/ Ngana
        

-
       “

KUMB. NA. KDC/BM/42/14:  WAJUMBE WASIOHUDHURIA

1. Mh. Dr. H.G.  Mwakyembe
-
Mbunge

-  Kwa Taarifa
KUMB. NA. KDC/BM/43/14:  WATAALAM WALIOHUDHURIA  
1. S.H. Kateti

-
Kny Afisa Utumishi na Utawala (W)
2. A. Baraza


-
Mweka Hazina (W)



3. F.N. Mwaipopo

-
Afisa Mipango (W)




4. J.R. Mwankusye

-
Afisa Biashara (W)






5.  O.H. Mungi

-
Kny Afisa Maendeleo ya Jamii (W)


6. G. Kawacha

-         Katibu Tawala (W)

7. F. Mushi


-
Kny  Afisa Mifugo (W)

8.  R.C. Kilave

-
Afisa Tarafa Ntebela

9.  E.Kibona


-
Kaimu  Mhandisi Ujenzi (W)

10.  J.B Ngaiza

-
Mwanasheria (W)

11.  M.S. Makula

-
Kaimu Afisa Maendeleo ya Ardhi (W)
12. S.P.Lyimo


-
Kaimu Afisa Ugavi (W)

13.  J.T. Mkuyu

-
Kny  Mhandisi Maji (W)

14.  J.S. Lema

-
 Mkaguzi wa Ndani (W)

15.  K. A. Mtili

-
Kny Afisa Elimu Msingi (W)

16.  B. Ngobei

-
Kny Afisa Elimu Sekondari (W)

17.  P. Daudi


-
Mratibu wa TASAF (W)

18.  L. Mwasisoba

-
Katibu TSD (W)
19.  K.L. William

-
Afisa Tarafa Unyakyusa

20.  F.R. Mwaseba

-
Kaimu Afisa Maliasili
21.  Dr. M. Nelson

-
Kny Mganga Mkuu (W)

22.  A.B. Kayembele

-
Mratibu wa kudhibiti UKIMWI (W)

23.  A. Andabwile

-
Mkaguzi wa Shule (W)
24.  A. Bachubila

-
Kny Afisa Kilimo, Umwagiliaji na Ushirika (W)
25.  R.N.Samwel

-
Afisa Mtendaji wa Mamlaka ya Mji Mdogo

26.   C.E. Mfalme

-
Afisa Utamaduni (W)

27.   B.Y. Yusufu

-
Kny Afisa Maliasili (W)

28. C. T. Mwamanda

-
Mwandishi wa vikao
29.  M.R. Shanjirwa

-
Mwandishi wa vikao

30.  C.A. Mwaifunga

-
Mwandishi wa vikao
KUMB. NA. KDC/BM/44/14:   WAGENI WAALIKWA
1.   Mh. M.E. Malenga
-
Mkuu wa Wilaya – Kyela
2.   SP. E. Magambo

-
Mkuu wa Polisi (W)

4.    F.O. Mponda

-
Kny Kamanda wa takukuru (W)

5.    Msuli Mwaijengo
-
Mwandishi wa habari Kyela FM Redio

6.    Eliud Ngombo

-
Mwandishi wa habari  Mtanzania

7.    Grace Mwakalinga
-
Mwandishi wa habari Nipashe

8.    Pendo Fundisha
-
Mwandishi wa habari Mtanzania

9.    Moses Ng’ati

-
Mwandishi wa Habari Jamboleo
     AJENDA
1. Kufungua kikao.

2. Kuridhia ajenda.

3. Kuthibitisha kumbukumbu za kikao cha kawaida cha tarehe 10.05.2014.

4. Taarifa ya Mwenyekiti.
5. Taarifa ya Mkuu wa Wilaya.
6. Taarifa za kamati za kudumu za Halmashauri.
i.  Taarifa ya Kamati ya Elimu Afya na Maji.

ii.  Taarifa ya Kamati ya Uchumi, Ujenzi na Mazingira.
iii.  Taarifa ya Kamati ya Kudhibiti UKIMWI na Kifua Kikuu.
iv.  Taarifa ya kamati ya Fedha, Uongozi na Mipango.
7. Mapendekezo ya gharama za kujiunga na mfuko wa Afya ya Jamii (CHF).

8. Maombi ya kibali cha kukopa Tshs. 2,005,755,000.00 kwa ajili ya     mradi wa upimaji wa viwanja.

9. Maombi ya kibali cha mkopo wa fedha kwa ajili ya ujenzi wa kitega uchumi cha Halmashauri Tshs. 1,351,789,769.00.

10 Kufunga kikao.
KUMB. NA. KDC/BM/45/14:  KUFUNGUA MKUTANO

45.1
Mwenyekiti aliwakaribisha wajumbe na alifungua mkutano saa 4:45 asubuhi.
KUMB. NA. KDC/BM/46/14:  KURIDHIA AJENDA
46.1

Wajumbe walipitia na kuridhia ajenda za mkutano.
KUMB. NA. KDC/BM/47/14:  KUTHIBITISHA KUMBUKUMBU ZA MKUTANO WA TAREHE 10.05.2014
47.1
Wajumbe walipitia na kuthibitisha kumbukumbu za mkutano wa kawaida wa tarehe 10.05.2014.
KUMB. NA. KDC/BM/48/14:  TAARIFA YA MWENYEKITI WA HALMASHAURI

48.1
Mwenyekiti wa Halmashauri Mh. G.M.Kipija aliwasilisha taarifa mbalimbali za Halmashauri kama ifuatavyo:-
I:
KUSHUKA KWA TAALUMA

48.1.1
Kiwango cha taaluma kimeshuka Wilayani Kyela ambapo Wilaya ya Kyela imeshika nafasi ya mwisho kimkoa katika mtihani wa kitaifa wa kidato cha nne 2013. Alibainisha chanzo cha kushuka kwa taaluma kuwa ni pamoja na utoro wa wanafunzi shuleni, Kukosekana kwa chakula cha mchana shuleni, Kuporomoka kwa maadili ya wanafunzi shuleni ambapo Mwenyekiti wa Halmashauri na Mkuu wa Wilaya walifanya ufuatiliaji katika shule za sekondari za KEIFO, Kyela na Nkuyu na walibaini utoro na uchelewaji wa wanafunzi shuleni. Aliwaomba wazazi na wadau wa elimu kudhibiti mapungufu hayo ili kuinua taaluma shuleni.
II:
MRADI WA UJENZI WA BARABARA YA KIKUSYA – MATEMA KM 2 
48.1.2
Ofisi ya Mkurugenzi Mtendaji (W) imepokea barua ya kuifanyia matengenezo barabara ya Kikusya - Matema Km.2 zilizojengwa kwa kiwango cha lami ambapo kipande hicho kitatinduliwa na kuwekwa lami upya kufuatia malalamiko ya baraza la madiwani juu ya barabara hiyo kujengwa chini ya kiwango.

III:
USHURU WA MPUNGA
48.1.3
Wilaya ya Kyela inategemea ushuru wa mazao ya Mpunga, kakao na Mawese na kwa mujibu wa sheria, kanuni na taratibu za ulipaji wa ushuru mkulima haruhusiwi kulipishwa ushuru wa mpunga hivyo aliwaomba wataalamu kuwalipisha wafanya biashara ushuru wa mpunga na kuacha kuwalipisha ushuru wakulima.
48.2
Wajumbe waliipokea taarifa hiyo.
KUMB. NA. KDC/BM/49/14:  TAARIFA YA MKUU WA WILAYA
49.1
Mkuu wa Wilaya aliwasilisha taarifa mbalimbali za Serikali kama ifuatavyo:-
I:
     WANANCHI KUHUDHURIA BARAZA LA MADIWANI
49.1.1
     Wananchi wa Wilaya ya Kyela wanatakiwa kuhudhuria mikutano ya Baraza la Madiwani ili kusikiliza mikakati ya madiwani katika kuwaletea maendeleo. Aidha, alishauri kutoa matangazo ya mikutano ya Baraza la Madiwani ili kuwawezesha wananchi kuhudhuria mikutano hiyo.
II:

MFUKO WA BIMA YA AFYA YA JAMII (CHF)

49.1.2

Halmashauri inatakiwa kutekeleza Sera ya Taifa ya kuchangia huduma za Afya kwa kuihamasisha jamii kujiunga na mfuko wa Bima ya Afya ya Jamii (CHF). Alimuomba Mkurugenzi Mtendaji (W) kuwahamasisha wananchi kujiunga na mfuko wa Bima ya Afya ya Jamii na kununua kamera, scana na lamination ili kuwezesha zoezi la upigaji picha kwa ajili ya vitambulisho vya Mfuko wa Bima ya Afya ya Jamii. Aidha, alishauri kuboresha huduma za afya na kuhakikisha kuwa madawa yanapatikana kwa wagonjwa.
III:

HALI YA ULINZI NA USALAMA

49.1.3

Hali ya ulinzi na usalama ni nzuri katika mipaka, angani na majini. Aidha, vurugu zilizojitokeza katika kijiji cha Lupembe za wananchi kudai ardhi ya shule ya sekondari ya Mwigo zimedhibitiwa ambapo wahusika wamekamatwa na kupelekwa kituo cha polisi kwa hatua za kisheria.

IV:

MAFUNZO YA MGAMBO
49.1.4

Mafunzo ya mgambo kwa mwaka 2014 yatafanyika katika kata ya Muungano na yatafunguliwa tarehe 02.08.2014. Aliwaomba wananchi kujitokeza kwa wingi ili kupata mafunzo ya mgambo kwa ajili ya ulinzi wa mipaka ya inchi yetu. Aidha, aliagiza makampuni ya ulinzi kuajiri wafanya kazi waliohitimu mafunzo ya mgambo.
V:

ZIARA YA RAIS WA JAMHURI YA MUUNGANO WA TANZANIA

49.1.5

Rais wa Jamhuri ya Muungano wa Tanzania Mh. J.M.Kikwete anatarajia kufanya ziara ya siku 9 Mkoani Mbeya kuanzia tarehe 01.09.2014 ambapo atatembelea wilaya zote za mkoa wa Mbeya. Aidha, atazindua na kufungua miradi mbalimbali ya maendeleo ambapo katika Wilaya ya Kyela anatarajia kuweka mawe ya msingi katika miradi ya ujenzi wa barabara ya Kikusya – Matema kwa kiwango cha lami na Ujenzi wa daraja la Lusungo, Kufungua mradi wa mashine Kikusya, Benki ya CRDB tawi la Kyela na ukumbi wa Halmashauri ya Wilaya na kufanya mkutano wa hadhara katika uwanja wa Mwakangale.
VI:

MAKUSANYO YA MAPATO YA HALMASHAURI

49.1.6

Aliipongeza Halmashauri kwa makusanyo mazuri ya mapato ambapo kimkoa Halmashauri ya Wilaya ya Kyela ilishika nafasi ya tatu kwa makusanyo ya mwaka wa fedha 2013/2014 na alishauri kuendeleza jitihada hizo. Aidha, alishauri kuwaelimisha wananchi kutambua umuhimu wa kulipa kodi na ushuru kwa maendeleo ya Halmashauri na Serikali.
49.1.7

Diwani wa kata ya Busale Mh. E.A. Msyani kwa niaba ya Madiwani alimpongeza mkuu wa Wilaya kwa jitihada zake katika kusimamia utekelezaji wa miradi ya maendeleo na alimhakikishia kuwa waheshimiwa madiwani watazingatia na kutekeleza ushauri uliotolewa.
49.2
Wajumbe walipokea taarifa hizo.  
KUMB. NA. KDC/BM/50/14: TAARIFA ZA KAMATI ZA KUDUMU 

I:

TAARIFA YA KAMATI YA ELIMU, AFYA NA MAJI

50.1
Mwenyekiti wa Kamati ya Elimu Afya na Maji  Mh. J.B. Mwafrika aliwasilisha taarifa ya kamati. Alibainisha kuwa Kamati ya Elimu, Afya na Maji  imefanya kikao cha kawaida  tarehe 09.04.2014 ambapo mambo muhimu yalijadiliwa na kutolewa maamuzi kama ifuatavyo:-                  (1) Kuthibitisha kumbukumbu za kikao cha kawaida cha tarehe 09.01.2014 pamoja na taarifa ya Utekelezaji wa yatokanayo na kikao hicho, (2) Taarifa mbalimbali za utekelezaji wa shughuli za maendeleo kwa kipindi cha robo ya tatu (Januari - Machi 2014) kupitia Idara za  Elimu Msingi, Elimu Sekondari, Afya, Maji vijijini na Mamlaka ya maji Kyela Mjini,       (3) Taarifa ya wadau wa Elimu juu ya mikakati ya kuboresha elimu Wilayani Kyela, (4) Ombi la kuvunja nyumba mbili za watumishi wa Idara ya Afya ili kupisha ujenzi wa maabara ya kisasa katika Hospitali ya Wilaya ya Kyela, (5) Taarifa ya ziara ya kamati kukagua miradi ya maendeleo.
50.1.1
Diwani viti maalum Mh. T. Mwakatika alitaka kujua hatma ya matengenezo ya miundombinu ya barabara zilizoharibiwa na mafuriko. Mwenyekiti wa kamati Mh. J.B. Mwafrika alijibu kuwa Halmashauri imewasilisha wizarani maombi maalum kwa ajili ya ujenzi wa miundombinu ya barabara zilizoharibiwa na mafuriko na ujezi wa barabara hizo utafanyika pindi fedha zitakapopatikana.
II:

TAARIFA YA KAMATI YA UCHUMI, UJENZI NA MAZINGIRA

50.2
Mwenyekiti wa kamati ya Uchumi, Ujenzi na Mazingira Mh. F.S.Msusi  aliwasilisha taarifa ya kamati. Alibainisha kuwa  Kamati  ya Uchumi, Ujenzi na Mazingira  imefanya kikao cha kawaida  tarehe 10.04.2014 na kikao maalum tarehe 17.06.2014 ambapo mambo muhimu yalijadiliwa na kutolewa maamuzi kama ifuatavyo:- (1) Kuthibitisha kumbukumbu za kikao cha kawaida cha tarehe 10.01.2014 na kikao maalumu cha tarehe 17.06.2014 pamoja na taarifa ya utekelezaji wa yatokanayo na vikao hivyo, (2) Taarifa mbalimbali za utekelezaji wa shughuli za maendeleo kwa kipindi cha robo ya tatu (Januari – Machi 2014) kupitia Idara za Kilimo na Mifugo, Ushirika, Ujenzi, Ardhi, Maendeleo ya Jamii,  Maliasili na Mazingira, (3) Taarifa ya mwongozo wa utoaji wa mikopo ya mfuko wa vijana, (4) Maombi ya fedha kwa ajili ya kurejesha hali ya miundombinu iliyoharibiwa na mafuriko Tshs. 2,093,750,000.00, (5) Taarifa ya ziara ya ukaguzi wa miradi ya maendeleo.
50.2.1
Diwani wa kata ya Busale Mh. E.A. Msyani alihoji juu ya kuchelewa kukamilika kwa ujenzi wa daraja la waendao kwa miguu la Mwalisi. Mwenyekiti wa kamati Mh. F.S. Msusi alijibu kuwa Halmashauri imevunja mkataba wa ujenzi wa daraja hilo kwa sababu  mkandarasi (Kisaleni Construction Ltd) aliyepewa zabuni ya kujenga daraja hilo ameshindwa kukamilisha utekelezaji wa mradi kwa wakati. Aidha, Halmashauri inatarajia kutangaza zabuni ili kumpata mkandarasi wa kumalizia kazi ya ujenzi wa daraja hilo.
III:

TAARIFA YA KAMATI YA KUDHIBITI UKIMWI  NA KIFUA KIKUU
50.3
Mwenyekiti wa kamati ya Kudhibiti UKIMWI na Kifua kikuu                   Mh. I.M.Solomoni aliwasilisha taarifa ya kamati. Alibainisha kuwa Kamati  ya  kudhibiti UKIMWI na kifua kikuu   imefanya kikao cha kawaida  tarehe 11.04.2014 ambapo mambo muhimu yalijadiliwa na kutolewa maamuzi kama ifuatavyo:- (1) Kupitia na kuthibitisha kumbukumbu za kikao cha kawaida cha tarehe 13.01.2014 pamoja na taarifa ya utekelezaji wa yatokanayo na kikao hicho, (2) Taarifa mbalimbali za mapambano dhidi ya UKIMWI na Kifua Kikuu kwa kipindi cha robo ya tatu (Januari – Machi 2014) kupitia Idara ya Maendeleo ya Jamii kwa kushirikiana na asasi mbalimbali zilizopo Wilayani Kyela zinazojishughulisha na mapambano dhidi ya UKIMWI na Kifua Kikuu, (3) Taarifa ya ukaguzi wa miradi inayotekelezwa na vikundi vya watu wanaoishi na VVU/UKIMWI.
IV:

TAARIFA YA KAMATI YA FEDHA, UONGOZI NA MIPANGO
50.4
Mwenyekiti wa kamati ya Fedha, Uongozi na Mipango Mh. G.M. Kipija  aliwasilisha taarifa ya kamati. Alibainisha kuwa Kamati  ya  Fedha, Uongozi na Mipango  imefanya vikao vya kawaida vya tarehe 12.04.2014, 30.05.2014 na 20.06.2014 na vikao maalum vya tarehe 07.05.2014 na 14.06.2014  ambapo mambo muhimu yalijadiliwa na kutolewa maamuzi kama ifuatavyo:- (1) Kuthibitisha kumbukumbu za vikao vya  tarehe  26.03.2014, 12.04.2014, 07.05.2014, 14.06.2014 na 20.06.2014  pamoja na taarifa za utekelezaji wa yatokanayo na vikao hivyo, (2) Taarifa za mwezi za  mapato na matumizi ya Halmashauri na Mamlaka ya Mji Mdogo,             (3) Taarifa ya utekelezaji wa miradi ya maendeleo kwa kipindi cha robo ya tatu  2013/2014, (4) Taarifa ya kujenga uwezo robo ya tatu  2013/2014, (5) Taarifa ya Bodi ya zabuni robo ya tatu  2013/2014, (6) Taarifa ya manunuzi robo ya tatu  2013/2014, (7) Mapendekezo ya kumrudisha kazini Mtumishi Bonifasi Laison Kayuni, (8)  Taarifa ya mwenendo wa ununuzi wa kakao, (9) Mwongozo wa utoaji wa mikopo ya vijana,        (10) Sheria mpya ya manunuzi ya Umma, (11) Ombi la kuvunja nyumba mbili za watumishi wa Idara ya Afya, (12) Taarifa ya ukaguzi wa miradi ya maendeleo, (13) Marekebisho ya mpango wa bajeti ya Halmashauri ya mwaka 2014/2015, (14) Mapendekezo ya kubadilisha matumizi ya      Tshs. 9,172,400.00 za mfuko wa pamoja 2013/2014, (15) Ombi la idhini ya matumizi ya Tshs. 20,208,513.00 kwa ajili ya utekelezaji wa shughuli za kampeni ya kitaifa ya usafi wa mazingira na kunawa mikono,           (16) Taarifa ya mwenendo wa mashauri ya madai mahakamani,          (17) Taarifa ya mwenendo wa manunuzi ya zao la kakao kwa mwezi Aprili 2014,  (18) Pendekezo la kukodisha eneo la Ikomelo shimoni, (19)Taarifa ya tathmini ya maafa ya mafuriko kwa kipindi kinachoishia mwezi Mei 2014, (20) Taarifa ya matokeo ya ukaguzi wa hesabu za Halmashauri ya Wilaya ya Kyela uliofanywa na mdhibiti na mkaguzi wa hesabu za serikali kwa mwaka wa fedha 2012/2013, (21) Taarifa ya utekelezaji wa majibu ya hoja za ukaguzi wa ndani robo ya pili 2013/2014, (22) Taarifa ya ukaguzi maalum wa fedha za mradi wa kampeni ya kitaifa ya usafi wa mazingira na kunawa mikono, (23) Taarifa ya matumizi ya                 Tshs. 26,996,500.00, (24) Mapendekezo ya watumishi kuthibitishwa kazini, kupandishwa vyeo na kubadilishwa vyeo.
50.4.1
Diwani wa viti maalum Mh. T. Mwakatika aliipongeza Halmashauri kwa makusanyo mazuri ya mapato na alishauri kuendeleza jitihada hizo.
50.4.2
Diwani wa kata ya Ikama Mh. Z.S. Mwakagenda alitaka kujua hatma ya ukaguzi maalum wa matumizi ya fedha za mradi wa usafi wa mazingira na kunawa mikono. Mwenyekiti wa kamati Mh. G.M.Kipija alijibu kuwa Kamati ya Fedha, Uongozi na mipango imemwagiza Mkurugenzi Mtendaji (W) kuchukua hatua za kinidhamu dhidi ya watumishi waliohusika na matumizi ya fedha hizo.
50.5
Wajumbe waliridhia taarifa hizo.
KUMB. NA. KDC/BM/51/14: 
MAPENDEKEZO YA GHARAMA ZA KUJIUNGA NA MFUKO WA BIMA YA AFYA YA JAMII (CHF).
51.1      

Mganga mkuu (W) aliwasilisha mapendekezo ya Gharama za kujiunga na mfuko wa Bima ya Afya ya jamii. Alibainisha kuwa Halmashauri ya Wilaya ya Kyela imekuwa ikitekeleza shughuli za mfuko wa Bima ya Afya ya jamii (CHF) kadri ya sera ya Wizara ya Afya na Ustawi wa Jamii. Katika kipindi cha Oktoba 2010 hadi Septemba 2013, Halmashauri ya Wilaya iliingia mkataba wa makubaliano na wadau kadhaa wa huduma za Afya kwa lengo la kuboresha huduma. Wadau hao walikuwa ni kampuni ya ununuzi wa Kakao ya Bioland, Asasi za CIDR, GIZ, na USAID. Wadau hawa kimsingi waliingia kwa madhumuni ya kutoa msaada wa kitaalamu (Technical Assistance). Aidha, kampuni ya Bioland iliingia kwa lengo la kuchangia Tshs.3,000/= kwa kila mwanachama mkulima wa kokoa ambaye atachangia Tshs. 2,000/= na Halmashauri ilichangia Tshs 3,000/= kwa kila mwanachama asiyelima Kokoa ambaye atachangia Tshs 2,000/=. Makubaliano hayo yalifika mwisho tarehe 30.09.2013. kufuatia kuisha kwa mkataba huo, kampuni ya Bioland imebadili utaratibu wake wa kuchangia. Kwa sasa, haitakuwa inamchangia Tshs 3,000/= kila mwanachama anayezalisha Kokoa kama awali, badala yake, watachangia gharama za uendeshaji wa gari la Wagonjwa na pia wameahidi kununua gari jipya la Wagonjwa. Kufuatia mabadiliko haya, Bodi ya Afya ya Wilaya katika Kikao chake cha tarehe 25.10.2013 ilipendekeza yafuatayo;- (1) Gharama za kujiunga kwenye mfuko wa Afya ya Jamii (CHF) ibakie ileile ya            Tshs 5,000/= kwa kila mwanachama kwa mwaka. Gharama hizi zitolewe na mwanachama mwenyewe badala ya kuchangia Tshs 2,000/= kama ilivyokuwa hapo awali kwa kuwa hakuna wadau wengine wa kuwachangia. (2) Sheria ndogo ya Halmashauri (CHF-BY LAW) ifanyiwe marekebisho ili kuonesha michango ya kila Mwanachama itakuwa Tshs. 5,000/= kwa mwaka na itachangiwa yote na mwanachama husika badala ya sheria ndogo  ya sasa inayoonesha kuwa kati ya Tshs. 2,000/= na kusaidiwa na Bioland au Halmashauri Tshs.3,000/= ndipo iwasilishwe TAMISEMI.  

51.1.1

Diwani viti maalum Mh. K.K. Mwakalukwa aliunga mkono mapendekezo ya gharama za kujiunga na mfuko wa Bima ya Afya ya Jamii (CHF) na alishauri kuboresha huduma za Afya ili kuwashawishi wananchi kuchangia mfuko wa Bima ya Afya ya Jamii.

51.1.2

Diwani wa kata ya Muungano Mh. A.J. Mwasipu aliunga mkono mapendekezo ya gharama za kujiunga na mfuko wa Bima ya Afya ya Jamii (CHF) na alishauri Halmashauri kukamilisha mchango wa Mfuko wa Bima ya Afya kwa mwaka wa fedha 2013/2014.

51.1.3

Diwani wa kata ya Ipinda Mh. Dr. H.A. Mwakifuna alishauri kuweka maduka ya madawa ya Bima ili kuwawezesha wanachama kupata dawa zinazokosekana Hospitalini.
51.1.4

Diwani wa kata ya Itope Mh. A.M. Minga alishauri Mganga Mkuu kuondoa ukiritimba wa matibabu kwa wanachama wa mfuko wa Bima ya Afya ya Jamii kufuatia malalamiko yaliyopo kwamba wanachama wa Mfuko wa Bima ya Afya ya jamii hawathaminiwi wanapopatiwa huduma za afya ukilinganisha na wenye pesa tasilimu.
51.2
Wajumbe walipokea na kupitisha mapendekezo hayo.
KUMB. NA. KDC/BM/52/14:  MAOMBI YA KIBALI CHA KUKOPA                 TSHS. 2,005,755,000/= KWA AJILI YA MRADI WA UPIMAJI WA VIWANJA.

52.1

Kaimu Afisa Maendeleo ya Ardhi (W) aliwasilisha maombi ya kibali cha kukopa Tshs 2,005,755,000/=kwenye taasisi za fedha kwa ajili ya mradi wa upimaji wa viwanja elfu moja mia nane (1,800) katika maeneo ya Ibanda, Kandete na Busale. Alibainisha lengo la mradi huu kuwa ni kuongeza mapato ya Halmashauri kutokana na uuzaji wa viwanja na kuupanga mji ili kuondoa makazi holela katika maeneo ambayo bado hayajaendelezwa. Mradi huu unatarajiwa kuanza mwaka 2014/2015 ambapo gharama za Mradi ni Tshs. 2,005,655,000/= na makisio ya mapato ya uuzaji wa viwanja ni Tshs. 2,660,000,000.00. 

52.1.1

Diwani wa kata ya Lusungo Mh. V.W. Kanyanyila aliunga mkono maombi ya kibali cha kukopa Tshs. 2,005,755,000/= kwa ajili ya upimaji wa viwanja ili kuwezesha gharama ya ulipaji fidia na kufanikisha utekelezaji wa mradi ambao utaongeza mapato ya Halmashauri kutokana na uuzaji wa viwanja.
52.2

Wajumbe waliipokea na kuipitisha taarifa hiyo.

KUMB. NA. KDC/BM/53/14: MAOMBI YA KIBALI CHA KUKOPA                  TSHS. 1,351,789,769/= KWA AJILI YA MRADI WA UJENZI WA KITEGA UCHUMI CHA HALMASHAURI.

53.1

Afisa Mipango wa Wilaya aliwasilisha Maombi ya kibali cha kukopa Tshs.1,351,789,769/= kwenye taasisi za fedha kwa ajili ya ujenzi wa kitega uchumi. Alibainisha kuwa lengo la kujenga jengo la kitega uchumi ni kutaka kuongeza mapato ili Halmashauri iweze kutoa huduma bora za kijamii na kiuchumi kwa wakazi wake. Aidha, matarajio ni kutaka kuanza ujenzi katika kipindi cha mwaka 2014/2015. Makisio ya mtiririko wa mapato (Cash flow) toka katika kitega uchumi kinachotarajiwa kujengwa yameandaliwa na yanaonesha kuwa Halmashauri itaweza kulipa  deni katika kipindi cha miaka 10 baada ya kupewa mkopo. Kwa sasa yanafanyika mawasiliano na Wakala wa Majengo (TBA) ili kuangalia uwezekano wa kuweza kutenganisha vyumba (Partition) katika jengo la kitega uchumi kwa kutumia nguzo. Kwa kufanya hivyo vyumba vinaweza kupatikana zaidi hali ambayo itaweza kulipa deni kabla ya miaka 10 kufika baada ya kupewa mkopo. Makisio haya yamefanywa kwa kuzingatia bei za soko za sasa. Aidha, makisio yanaonesha kwamba kwa kipindi cha miaka kumi mapato yatakayopatikana kutokana na uwekezaji huu yatakuwa kama ifuatavyo:- (1) Mbadala “A” Tshs. 1,479,909,477.00/= zinakadiriwa kupatikana ikilinganishwa na makisio ya Mhandisi ya                         Tshs. 1,351,789,769.00/= mapato ambayo ziada ni kiasi cha                   Tshs. 128,119,708.00/= ya uwekezaji. (2) Mbadala “B”                     Tshs. 509,284,848.00/= ikilinganishwa na makisio ya uhandisi ya Tshs.1,256,739,630.00/=, mapato ambayo ni chini ya gharama za ujenzi. Aidha, aliongeza kuwa mapato hayo yanayokisiwa ni kabla ya kutoa gharama za ukarabati/ matengenezo na riba yanayoweza kutokea kwa uchakavu ndani ya kipindi cha miaka kumi (2014- 2023) na kupendekeza mbadala “A” kuwa chaguo la Halmashauri.
53.1.1
     Diwani viti maalum Mh. F.N. Mwampiki aliunga mkono maombi ya kibali cha kukopa  Tshs. 1,351,789,769/= kwa ajili ya mradi wa ujenzi wa kitega uchumi cha Halmashauri ili kuwezesha ujenzi wa kitega uchumi hicho ambacho kitaongeza mapato ya Halmashauri.
53.2

Wajumbe waliipokea na kuipitisha taarifa hiyo.

KUMB. NA. KDC/BM/54/14:  KUFUNGA MKUTANO

54.1

Mwenyekiti alifunga mkutano saa 8:15 mchana.
U  M  E  T  H  I  B  I  T  I  S  H  W  A
.............................




                       .........................

          G.M. KIPIJA




                               C.R.KASONGO
(M W E N Y E K I T I)





      (K A T I B U)

TAREHE: ……………………………………

